
८७
अहङ्कार



फैला दिये होते तो अब तक मैं तेरे साथ पापाचरण कर चुका था, क्योंकि स्वतः मैं अत्यन्त दुर्बल और पापी हूँ। लेकिन उसने हम दोनों की रक्षा की। वह जितना ही शक्तिशाली है उतना ही दयालु है, और उसका नाम है 'मुक्तिदाता। दाऊद और अन्य नबियों ने उसके आने की खबर दी थी, चरवाहों और व्योतिपियों ने हिंडोले में उसके सामने शीश झुकाया था। फरीसियों ने उसे सलीव पर चढ़ाया, फिर यह उठकर स्वर्ग को चला गया। तुझे मृत्यु से इतना सशंक देखकर वह स्वयं तेरे घर आया है कि तुझे मृत्यु से बचा ले । प्रभु मसीह ! क्या इस समय तुम यहाँ उपस्थित नहीं हो, उसी रूप में जो तुमने गैलिली के निवासियों को दिखाया था ? कितना विचित्र समय था कि वैतुलहम के बालक तारागण को हाथ में लेकर खेलते थे जो उस समय धरती के निकट ही स्थित थे। प्रभु मसीह, क्या यह सत्य नहीं है कि तुम इस समय यहाँ उपस्थित हो और मैं तुम्हारी पवित्र देह को प्रत्यक्ष देख रहा हूँ ? क्या तेरा दयालु कोमल मुखारविन्द यहाँ नहीं हैं। और क्या वह आँसू जो तेरे गालों पर बह रहे हैं, प्रत्यक्ष आँसू नहीं हैं ? हां, ईश्वरीय न्याय का कर्ता उन मोतियों के लिए हाथ रोपे खड़ा है और नन्हीं मोतियो से थायस की आत्मा की मुक्ति होगी। प्रभु मसीह, क्या तू बोलने के लिए ओठ नहीं खोले हुए हैं ? बोल, मैं सुन रहा हूँ। और थायस, सुलक्षण थायस, सुन, प्रभु मसीह तुमसे क्या कह रहे हैं-'ऐ मेरी भटकी हुई मेपसुन्दरी मैं बहुत दिनों से तेरी खोज में हूँ। अन्त में मैं तुझे पा गया। अब फिर मेरे पास से न भागना। आ, मैं तेरा हाथ पकड़ लूं और अपने कन्धों पर विठा कर स्वर्ग के बाड़े मे ले चलें । आ मेरी थायस, मेरी प्रियतमा, श्रा! और मेरे साथ रो!

यह कहते-कहते पापनाशी भक्ति से विह्वल होकर जमीन पर

		 इस पृष्ठ का पिछला बदलाव १५ नवम्बर २०२० को १७:०१ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।

